
NASIONAL KES POLITIK PENDIDIKAN WILAYAH

Pemberian vaksin harian tertinggi
semalam
Oleh Rohaniza Idris - Julai 28, 2021 @ 12:05pm
roha@bh.com.my

KUALA LUMPUR: Sebanyak 553,871 dos vaksin diberikan semalam,
menjadikan jumlah vaksinasi harian melebihi 500,000 dos untuk dua hari
berturut-turut.

Menteri Penyelaras Program Imunisasi COVID-19 Kebangsaan, Khairy
Jamaluddin Abu Bakar, berkata daripada jumlah itu, sebanyak 356,112
untuk dos pertama dan 197,759 bagi dos kedua.

Katanya, jika dibandingkan dengan pemberian vaksin harian pada
Februari hingga Jun, sebanyak lapan juta diberikan dalam tempoh itu.

"Untuk bulan Julai saja, kadar pemberian vaksinasi adalah 10 Juta,"
katanya dalam Sesi Penerangan Menteri di Dewan Rakyat, hari ini

Khairy berkata, seramai 1.07 juta orang menerima vaksin untuk dua hari
pada Isnin dan semalam membabitkan dua peratus daripada jumlah
keseluruhan penduduk negara ini.

Beliau berkata, untuk dua hari saja, sebanyak 692,000 populasi menerima
vaksin.

Katanya, angka itu melebihi sasaran pemberian vaksin harian, iaitu lebih
500,000 dicatatkan menerima vaksin dalam sehari.

Sukarelawan membantu sebahagian pekerja warga asing mengisi borang pendaftaran
untuk melakukan suntikan vaksin ketika hadir di Pusat Pemberian Vaksin (PPV) Pusat

Konvensyen Bangi Avenue (BACC) di Bangi. - Foto Aizuddin Saad

